
Avastha Ninadam

ಅವಸ್ಥಾ-ನಿವೇದನಂ

ಅಯಂ ದಾತಾ ತುಷ್ಯೇದಯಮಪಿ ಧರಿತ್ರೀ-ಪರಿವೃಢಃ
ಪ್ರಸೀದೇದಿತ್ಯಾಶಾ ಜಗತಿ ಬಹು ತಾವದ್ ಭ್ರಮಯತಿ .

ಶಿವೇ !ಯಾವದ್ಯುಷ್ಮಚ್ಚರಣ-ಯುಗಲೇ ನಮ್ರ-ಕಮಲೇ
ವ್ಯಪೇತಾನ್ಯಾಸಕ್ತಿರ್ನಹಿ ಭವತಿ ಭಕ್ತಿಃ ಶಿಖರಿಣೀ .. 1..

ದಿವಾ ತತ್ತತ್ಕಾರ್ಯ-ವ್ಯತಿಕರ-ಪರೀತೇನ ಮನಸಾ
ನಿಶಾಯಾಮಪ್ಯಾರಾನ್ಮುಹುರುಪಚಿತ-ಸ್ವಪ್ನಮಹಸಾ .

ಪರಾಕ್ರಾಂತೋ ದೂಯೇ ಜನನಿ !ಜಗತಾಮೇಕಶರಣೇ !

ಕಥಂ ವೀಜ್ಞೋಪೇಕ್ಷಾ-ಸರಣಿಮನುಸರ್ತುಂ ಪ್ರಭವಸಿ .. 2..

ಬಹು ಭ್ರಾಂತಂ ಮಾತರ್ದಿಶಿ ದಿಶಿ ದುರಾಶಾ-ಹತಧಿಯಾ
ಪರಾಂ ಕಾಷ್ಠಾಂ ನೀತಂ ಮಲಿನಮಪಿ ಭೂಪಾಲಚರಿತಂ .

ಇತಿಪ್ರಾಯೈಃ ಕೃತ್ಯೈಃ ಪರಿಕಲಿತ-ಕಾಯೇ ಮಯಿ ದಯಾ-
ಸುಧಾ-ಧಾರಾಸಾರೈಃ ಶಿಶಿರಿತ-ದೃಶಂ ಪಾತಯಮನಾಕ್ .. 3..

ಪರಿತ್ಯಕ್ತೋ ಮಿತ್ರೈರಪಿ ಬಹು ವಿಚಿತ್ರೈರಹರಹಃ
ಕಥೈವಾನ್ಯೇಷಾಂ ಕಾ ಪ್ರತಿಪದ-ನಿಜಾರ್ಥಾರ್ಪಿತಧಿಯಾಂ .

ದುರಾಧಿ-ವ್ಯಾಧಿಭ್ಯಾಂ ವ್ಯಥಿತ ಇಹ ವರ್ತೇ ತ್ರಿಜಗತಾಂ
ಶರಣ್ಯೇ ! ಕರ್ಣೇ ಕಿಂ ಗಮಯಸಿ ನಮೇ ಕ್ರಂದಿತಮಿದಂ .. 4..

ಧೃತಾಪ್ಯುಚ್ಚೈರ್ವಾಣೀ ವ್ರಜತಿ ಬಹುಧಾ ಸಂಶಯಪಥಂ
ಕಥಂ ತಿಷ್ಠೇತ್ ಪದ್ಮಾ ಕಮಲ-ಶಿತ-ನಾಲ-ಕ್ಷತಪದಾ .

ಇದಾನೀಂ ಕಾರುಣ್ಯಂ ಜನನಿ !ಯದಿ ಚಿತ್ತೇ ನ ಕುರುಷೇ
ತದಾರ್ತಿ-ವ್ಯಸ್ತಸ್ಯ ಪ್ರಕಥಯ ಕಥಂಕಾರಮವನಂ .. 5..

ತ್ವಯಾಚಾರ್ಯಾಕೃತ್ಯಾ ಕಥಿತಮಪಿ ಪಥ್ಯಂ ನ ಕಲಿತಂ
ನ ತಥ್ಯಂ ತ್ವತ್ಸೇವಾ-ಸರಣಿಷು ಮಮಾದ್ಯಾಪಿ ಕರಣಂ .

ಅಹೋ ಧ್ಯಾತುಂ ವಾಂಛನ್ನಪಿ ಚಟುಲ-ಚಿತ್ತೇನ ಭುವನಂ
ವಿಹರ್ತುಂ ಜಂಘಾಲಃ ಕಥಮಿವ ಭಜಾಮ್ಯಂಬ !ಭವತೀಂ .. 6..

ನ ಸಕ್ತಿಸ್ತ್ವತ್ಪೂಜಾ-ವಿಧಿಷು ನ ಚ ಭಕ್ತಿಸ್ತವ ಪದೇ
ಕ್ವ ವಾ ಶಕ್ತಿರ್ಧ್ಯಾನೇ ಭವತು ತರಲಾನಾಮವಿಷಯೇ ಈ

ಅವಸ್ಥಾ-ನಿವೇದನಂ

ಇತಿ ಕ್ಲೇಶ-ಕ್ಲಿಷ್ಟೇ ಮಯಿಯದಿ ನ ತೇ ಮಾತರಧುನಾ
ದಯಾಯೋಗೋಯೋಗೋ ಭವತಿ ಜನುಷೋ ನಿಷ್ಫಲ ಇಹ .. 7..

ಸುಧಾಧಾರಾಕಾರಾಂ ಮಯಿ ವಿತರ ದೃಷ್ಟಿಂ ಸಕರುಣಾ-
ಮಯೇ !ಮಾತಸ್ತ್ವತ್ತೋ ಗತಿರಿಹ ಮಮಾನ್ಯಾ ನ ಭುವನೇ ಈ
ಪ್ರಸೂಪಾರ್ಶ್ವಂ ತ್ಯಕ್ತ್ವಾ ಕಥಯ ಕಥಮನ್ಯಂ ಶಿಶುರಿಯಾ-
ದ್ದಯಾ ವಾ ದಏಡೋ ವಾ ಭವತು ಪುನರೌದಾಸ್ಯಮತುಲೇ .. 8..

ಸಂಸಾರ-ಪಂಕ-ನಿರ್ಮಗ್ನ-ಸಮುದ್ಧರಣ-ಪಂಡಿತಾ .

ಮಂಡಿತಾ ಸಕಲೈಶ್ವರ್ಯೈಃ ಸಾ ಪರಾ ಸಂಪ್ರಸೀದತು .. 9..

ಇತ್ಯವಸ್ಥಾ-ನಿವೇದನಂ ಸಂಪೂರ್ಣಂ ..

